
Ek ken nie die groep jeugdiges nie, omdat hulle vanaf Sharpeville 
afkomstig is. Twee jeugdiges onder die groep is egter te Boipatong 
woonagtig. Ek ken hulle as 'n.ene LERATO en MAFATSI. Hulle is broers.
Ek ken nie die adres waar hulle bly nie, maar weet waar hulle huis is!
Nadat die jeugdiges die erf verlaat het, het ek onmiddellik na Sebokeng 
gegaan waar ek by my familie te Gebied 17 Sebokeng gaan bly het.

Op oggend van 1992-06-19 het ek teruggegaan na my woning te Boipatong.
Daar het ek gehoor dat my broer se huis te 636 Barolongstraat Boipatong 
afgebrand is. Ek is onmiddellik terug na Sebokeng om die voorval te 
Sebokeng polisiestasie aan te meld. Oppad het ek 'n groep weermag lede raak- 
geloop wie my na hulle kantore te Groep 17 ceneem het. Ons het met 'n 
Kolonel daar gepraat wie ons na die polisie te Vereeniging laat neem het.
Op 1992-06-18 toe ek by my huis weg is, is ek eers na Assistent konstabel 
Joseph Sello wat saam met my werk, waarop ons by familie gaan slaap het.
Ek is saam met hom terug Boipatong toe, toe ek vemeem het dat my broer 
se huis gebrand het. Assistent Konstabel Sello is woonagtig te Matolostraat 
Boipatong. Gedurende die probleme te Boipatong het ek nie vir konstabel 
Sello gesien nie.

Ek ken nie die persone im die wit oorpakke nie, maar hulle is lede van 
Inkatha omdat hulle altyd rooi lappe om hulle koppe dra as hulle gaan 
baklei. Ek kan nie se watter taal hulle gepraat het nie, maar het slegs 
die woorde "IMINIYETHU" gehoor wat in die Zulu taal beteken "Die dag van ons".

Dit is al wat ek weet.

Ek is vertroud met die inhoud van die verklaring en begryp dit.
Ek het geen beswaar teen die afle van die voorgeskrewe eed nie.
Ek beskou die voorgeskrewe eed as bindend op my gewete.

(GETEKEN)
N M XABA

Ek sertifiseer dat die verklaarder erken dat hy ten voile op hoogte is 
met die inhoud van die verklaring en dit begryp. Hierdie verklaring is 
beedig voor my en verklaarder se handtekening is in my teenwoordigheid 
daarop aangebring te VEREENIGING op 1992-06-19 om 18:15.

(GETEKEN)
KOMMISSARIS VAN EDE 

PAUL ANDRIES DE KLERK 

S A POLISIE
h/v STANLEY EN VOORTREKKERSTR 
VEREENIGING

